
చ. అతులమృగేంద్రకేతులలితాశ్వసహస్రసమేతకాంచనో

     న్నతరథ మెక్కి భూరిపృతనాన్వితుఁడై చనియెం బ్రవీరస

     మ్మతమహనీయబాహుఁ డసమానధనుర్ధనుఁ డంతకాలమా

     రుతసఖతుల్యతీవ్రుఁడు విరోచనుఁ డిద్ధవిరోచనుం డనిన్.30

క. కాలాంగుం డగుజంభుఁడు, కాలుఁడపోలెం బ్రదీప్తకనకరథం బు

     త్తాలం బై తాలధ్వజ, లీల నమర నడచె దురవలేపము మిగులన్.
31

మ. అసిరోముండు రథాంగమాత్రనయనుం డాభీలనీలాంగుఁ డు

     ర్వి సలింపంగఁ బదాతియై నడిచె నుర్వీధ్రప్రభూతాయుధుం

     డసమానుల్ దనకు సమాను లగునుద్యచ్ఛైలశస్త్రుల్ పటు

     ప్రసరోదగ్రులు దానవుల్ బహుసహస్రంబుల్ దనుం గొల్వఁగన్.
32

మ. కపిలశ్మశ్రుఁడు నీలవర్ణుఁడు మహాకాయుండు వృత్రుండు ర

     క్తపరివ్యాకులనేత్రుఁ డశ్వశతయుక్తస్యందనుండున్ మహా

     విపులోదంచితదంతికేతనుఁడు నై వేవేలుదైత్యుల్ విచి

     త్రపరిక్రాంతి భజింపఁగా నరిగె నుత్సాహంబునం బోరికిన్.
33

వ. ఏకచక్రుం డను దైత్యుం డేకచక్రశోభితం బగు కరంబునం జక్రధరుతోడం

     బురణించుచు ననేకభారనిర్మితం బై నవచక్రచతుష్టయంబు గలిగినకాల

     చక్రంబు పగిది భయదం బైన చక్రద్వయంబునం బొలుచు రథం బుల్లసిల్లం

     గాలాయససకలాయుధు లగు దైతేయులు కాలకాయులు నభశ్చరులు నై

     నభోభ్రంబులభంగి నభంగురపక్షంబు లగు భూధరంబులకరణిఁ దన్ను ననువర్తింప

     నాహవార్థి యై యరిగె వృత్రభ్రాత యగు వేగవంతుండు రక్తగర్దభయుక్తం

     బగు రత్నమయరథంబున సంధ్యాగర్భగతుం డగు గభస్తిమంతుఁ గ్రేణి

     సేయుచుఁ దాళప్రమాణం బగు కార్ముకంబు చేకొని గుణధ్వనిఁ గావించుచుం

     దీవ్రనారాచనఖరంబులు దాల్చి శార్దూలంబు పోలిక నహితమృగయూధవిదళనా

     పేక్ష దీపింపఁ జనియె మఱియును.
34

మ. శతశీర్షుండు శతోదరుండు శతదంష్ట్రాఘోరవక్త్రుండు ప

     ర్వతతుంగాంగ్రుఁడు చంద్రసూర్యరిపు డారాహుండు బాహూత్కరం

     బతిరౌద్రంబుగ విశ్వకర్మకృతదీవ్యద్బర్హికేతూజ్జ్వలో

     ద్యతయానంబున నేఁగె నార్చుచు ననేకానీకసంవీతుఁడై .
35

సీ. వేదాదివిద్యల విశ్రుతుఁడై క్రతువులు వేయునుం జేసి జలజభవుని

     చే వరంబులు గొని సిద్ధ్యష్టకంబును దనుఁ జెంద నెందుఁ గీర్తనలఁ బరఁగి

     విలసితంబై మూఁడువేలునిన్నూఱుచేతులపఱ పైనయుజ్జ్వలరథంబు

     నెక్కి హంసధ్వజం బెత్తి సితోష్ణీలీషగంధమాల్యాంబరకలన మెఱసి

"https://te.wikisource.org/w/index.php?title=పుట:హరివంశము.pdf/543&oldid=375556" నుండి వెలికితీశారు

		 ఈ పేజీలో చివరి మార్పు 24 డిసెంబరు 2021న 21:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







